
ATMU əməkdaşları təlimdə iştirak ediblər
Azərbaycan və Türkiyə 

arasında turizm peşə təlimi 
sahəsində əməkdaşlığın 

gücləndirilməsi və bu sahədə 
insan resurslarının inkişaf 
etdirilməsi məqsədilə Azərbaycan 
Respublikasının Dövlət Turizm 
Agentliyi, Türk Əməkdaşlıq və 
Koordinasiya Agentliyi (TİKA) və 
Türkiyə Respublikası Milli Təhsil 
Nazirliyi Antalya Falez Peşə 
və Texniki Anadolu Liseyinin 
əməkdaşlığı çərçivəsində təlim 
keçirilib.

Tədbirdə Azərbaycan Respublikası 
və Türkiyə Cumhuriyyətində turizm 
sənayesinin inkişaf perspektivləri, 
Antalya Falez Peşə və Texniki Anadolu 
Liseyinin tədris prosesi müzakirə pred-
meti olub. 

Sözügedən təlimdə Azərbaycan 

Turizm və Menecment Universitetinin 
turizm biznesi,  mehmanxana və 
restoran biznesi kafedralarının 
professor-müəllim heyəti, o cümlədən, 
keyfiyyət təminatı şöbəsinin əməkdaşları 
iştirak ediblər.

Təlimin sonunda iştirakçıların çox-
saylı sualları cavablandırılıb və onlar 
sertifikatlarla mükafatlandırılıblar. 

Z.BƏŞİRQIZI,  
“Xalq qəzeti”

Usta cüdoçuların Azərbaycan 
çempionatına yekun vurulub

Fevralın 28-də 
Hövsan qəsəbəsində 
yerləşən Fövqəladə 
Hallar Nazirliyinin 
İdman Sağlamlıq 
Mərkəzində usta cü-
doçuların Azərbaycan 
çempionatı keçirilib.

 Azərbaycan Res-
publikası Gənclər və 
İdman Nazirliyinin və 
Azərbaycan Cüdo 
Federasiyasının birgə 
təşkilatçılığı ilə keçirilən çempionatda 120-dək cüdoçu 
mübarizə aparıb. 

Yarışın sonunda 7 çəki dərəcəsində qalib və mükafatçılar 
müəyyənləşib.

Çempionatdan əsas məqsəd usta cüdoçuların 
Azərbaycanın veteranlardan ibarət milli yığma komandasına 
cəlb olunması ilə yanaşı, gənc nəslə örnək olaraq sağlam 
həyat tərzinin təbliği və eyni zamanda, müvafiq yaş qrupları 
üzrə Avropa və dünya çempionatlarında iştirak üçün seçim 
etməkdir

Tərlan SÜLEYMANOV, “Xalq qəzeti”

Sumqayıt hadisələri ilə əlaqədar 
keçmiş SSRİ Prokurorluğunun İttifaqın 
müxtəlif respublikalarından və hüquq-
mühafizə orqanlarından ezam olunan 
200-ə yaxın müstəntiq və bir o qədər də 
əməliyyatçıdan ibarət istintaq-əməliyyat 
qrupu böyük həcmdə material top-
lamış, araşdırmış və bir çox şəxslər 
məsuliyyətə cəlb edilmişdilər. Lakin 
istintaqın lap əvvəlindən zərərçəkənlərin 
yalnız ermənilər, təqsirkarların isə 
azərbaycanlılar olması barədə irəli sürül-
müş doqmatik fərziyyə istintaqın birtərəfli 
və kifayət qədər qərəzli aparılmasına, 
onun müəyyən siyasi sifarişi yerinə 
yetirməsinə səbəb olub.

Sumqayıt hadisələrinin canlı 
şahidlərindən aldığımız müsahibələrdə 
bu məsələyə bir daha aydınlıq gətirilir. 

Şakir Həsənov, “Aztermoizol” 
ASC-nin sədri:

–Dövlətimizin başçısı cənab İlham 
Əliyev 2019-cu il noyabrın 21-də 
Sumqayıt şəhərinin 70 illiyinə həsr 
olunmuş tədbirdəki nitqində sözügedən 
hadisələrin mahiyyətinə, ermənilərin 
qanlı aksiyalarının, əslində, nəyə xidmət 
etdiyinə aydınlıq gətirmiş və bəyan 
etmişdir ki, sovet dönəmində – ötən 
əsrin 88-ci ilində, fevralın son günlərində 
törədilmiş Sumqayıt hadisələri məhz 
Dağlıq Qarabağın Azərbaycandan qopa-
rılmasına və keçmiş SSRİ-nin dağıdılma-
sına təkan verəcək vasitələrdən biri kimi 
düşünülmüşdü.

Bir sumqayıtlı kimi, həmin hadisələri 
bütün məqamları ilə xatırlayıram. Öncə 
onu deyim ki, əgər olayları ermənilərin 
iddia etdikləri kimi, azərbaycanlılar 
təşkil etmişdilərsə, onda necə olub 
ki, “məzlum” xalqın nümayəndələri ilə 
bərabər, 6 nəfər soydaşımız da öldü-
rülüb? Burada məntiq yoxdur. Fakt 
budur ki, iğtişaşları məhz "Nalyotçik”lər 
– SSRİ-nin və Ermənistanın xüsusi 
xidmət orqanları, özü də "uğur”la həyata 
keçiriblər. Dərhal da böhtan xarak-
terli təbliğat mexanizmi işə salınıb. 
Erməni millətçiləri dünya ictimaiyyətinə 
azərbaycanlıları başkəsən, bandit və 
quldur kimi qələmə verməyə çalışıblar. 
Lakin ermənilərin iftira dolu böhtanları, 
gec də olsa, ifşa edilib. Sumqayıtda baş 
verən hadisələrdə əsl günahkarların kim 
olduğu sübuta yetirilib. 

İstintaqın ilkin mərhələsində Sum-
qayıtda Z.Ağababyan, E.Misesov, 
N.Qriqoryan, K.Tamrazyan, 
D.Ağacanyan, D.Ambartsumyan həbs 
edilmişdilər. Bu haqda SSRİ Daxili 
İşlər naziri Vlasova teleqram vurul-
muşdu. Nazir Rusiyanın ayrı-ayrı 
bölgələrindən erməni millətindən olan 
bir neçə təhqiqatçını təcili olaraq Sum-
qayıta ezam etmiş və istintaq mate-
rialları azərbaycanlı müstəntiqlərin 
əlindən alınaraq, onlara verilmişdir. 
Bir neçə gündən sonra isə SSRİ 
Dövlət Təhlükəsizlik Komitəsinin 
əməkdaşlarının göstərişi ilə istintaq işinə 
xitam verilmişdir. Cinayətkarlar azad 
olunmuş və Sumqayıtı tərk etmişlər. 

Biz haqlı olaraq, Serj Sarkisyanı 
Xocalı soyqırımında ittiham edirik. Artıq 
bir çox xarici ölkələrin nüfuzlu təşkilatları 
və beynəlxalq qurumları onun Xocalıda 
cinayət törətdiyinə, əlinin qana bulaşdığı-
na inanırlar. Sarkisyanın əli Sumqayıtda 
yaşayan ermənilərin qanına bulaşmasa 
da, onun həmin hadisələrin də əsas 
təşkilatçılarından biri olduğu məlumdur. 
Hüquq-mühafizə orqanlarının arxiv 
materiallarından bəlli olur ki, Sumqayıt 
sakini olan cinayətkar Eduard Qriqoryan 
1988-ci ilin əvvəllərində Stepanakertdə, 
sonradan Ermənistanın prezidenti olmuş 

Sarkisyanla, "Krunk” cəmiyyətinin fəalları 
Manucarov və Dədəmyanla görüşmüş-
dür. Görəsən, qatı millətçi və heç bir 
kompromisə getməyən Serj Sarkisya-
nın tüfeyli həyat sürən keçmiş məhbus 
Ediklə Stepanakertdə nə işi ola bilərdi? 
Cavab aydındır: Qarabağ məsələsi 
düyünə düşmüşdü və bu düyünü açmaq 
üçün Sumqayıt variantından istifadə 
etmək lazım idi. 

Eyruz Məmmədov, Əməkdar 
jurnalist: 

–Sumqayıtda baş verən hadisələrin 
tədqiqatı ilə 34 ildir ki, məşğul oluram. Bu 
mövzuda bir sıra kitablarım çap edilərək 
türk, rus, alman, ingilis, ispan dillərinə 

tərcümə olunub. Həmçinin “Sumqayıtın 
əks-sədası” tammetrajlı, “Sumqayıtın 
əks-sədası-2” 5 seriyalı və “Sumqayıt” 
adlı sənədli filmlərin ssenari müəllifiyəm. 
Yazdıqlarımın əsasını o zaman məhz 
gördüklərim və sonrakı dövrlərdə araş-
dırdığım faktlar təşkil edir.

Sübut edilib ki, 1988-ci ildə Sumqa-
yıtda təxribat əsas təşkilatçıları SSRİ 
Dövlət Təhlükəsizlik Komitəsi, erməni 
kəşfiyyat orqanları və “Daşnaksütyun” 
partiyasının ekstremist dəstələri olub-
lar. Maraqlı burasıdır ki, Sumqayıtda 
baş verən hadisələrdən bir neçə gün 
əvvəl Moskvadan buraya 36 nəfər DTK 
əməkdaşı göndərilmişdi. Yerli agentura-
nın verdiyi məlumata görə, Sumqayıtda 
iğtişaşlar törətmək üçün şəhərə erməni 
ekstremist qrupları daxil olurdu. Bu 
haqda Moskvadan gələn nümayəndələrə 
məlumat verildiklə, onlar yerli orqan 
işçilərinə hadisələrə müdaxilə etməyi 
qadağan etmişdilər. Təşkilatçılar Sum-
qayıtda planlaşdırılan təxribatları şərti 
“Nalyotçik” (“basqınçı”) kodu altında 
həyata keçiriblər. 

İstintaqa təqdim olunmuş arxiv 
materialları arasında bu barədə mü-
vafiq sənədlərə rast gəlmək müm-
kündur. Əməliyyat işinin 146–147-ci 
səhifələrindəki siyahıdan aydın olur ki, 
Sumqayıtda iğtişaşları törədənlərə və 
onlara qoşulan yetkinləşməmiş gənclərə 
40 nəfərlik erməni ekstremist qrupu 
rəhbərlik edib. Məhz onlar kütləvi iğtişaş-
ları eynilə nəzərdə tutulduğu kimi həyata 
keçiriblər. Müdhiş “ssenari”nin müəllifləri 
izi azdırmaq üçün 5 nəfər ermənini qətlə 
yetirmiş və bir neçə erməni qızını zor-
lamış Eduard Qriqoryanı baş təşkilatçı 
kimi qələmə veriblər. Əslində isə “Paşa” 
ləqəbli bu cani olayların icraçısı rolu-
nu oynayıb. Təsadüfi deyil ki, o, həbs 
edildikdən bir müddət sonra azadlığa 
buraxılıb və hazırda Moskva ətrafındakı 
bir evdə kef içində yaşamaqdadır. Bütün 
bunlar bir daha sübut edir ki, Sumqayıt 
hadisələri qabaqcadan düşünulmüş və 

planlaşdırılmış bir aksiya idi.
Belə faktlar çoxdur. Erməni 

təşkilatları “baş rol”un ifaçısı, cinayətkar 
E.Qriqoryanı ağır cəzadan da qurtara 
biliblər. Moskva Məhkəməsi hadisə 
iştirakçısı Əhməd Əhmədov haqqında 
ölüm hökmü çıxarıb və hökm yerinə 
yetirilib. Ancaq qətllərin əsas icraçısı 
E.Qriqoryana vur-tut 12 il iş verilib və 
bir müddət sonra o, Ermənistana “etap” 
olunaraq azadlığa buraxılıb...

Digər şahidlər də Sumqayıt 
hadisələrinin ermənilərin təhriki ilə 
həyata keçirilən məkrli oyun olduğunu 
təsdiqləyirlər. Şahid Allahverdi Qasımo-
vun sözlərinə görə, Azərbaycan dilində 
səlis danışa bilən Edik avtovağzalda bir 
neçə gənci toplayaraq onlara Qafandan 
yenicə gəldiyini və orada azərbaycanlı 
qadınların elektrik dirəklərinə mıxla 
vurulduğunu deyərək, ermənilərə nifrət 
hissi aşılayıb. Qətllərin törədildiyi bütün 
ünvanlara da dəstənin başında özü 
yollanıb. Amma dövlət ittihamçısı onun 
üçün ömürlük cəza istəsə də, bu, qəbul 
edilməyib. Kütləvi iğtişaşlarda iştirak, 
zorlama, qətl, qarət, milli ədavətin 
qızışdırılması ittihamları ilə mühakimə 
olunan E.Qriqoryan cəmi 12 il iş alıb. 
Çünki SSRİ Prokurorluğuna əsl həqiqəti 
ört-basdır etmək tapşırığı verilmişdi. 
Beləcə, Sumqayıtda keçirilmiş məhkəmə 

proseslərində azərbaycanlılara qarşı 
açıq-saçıq qərəz nümayiş etdirilib.

Hadisələrin iştirakçısı olmuş Nəcəfov 
soyadlı gənc isə istintaqda demişdi: “Qri-
qoryan tərəfindən təşkil olunmuş dəstə 
Emma adlı erməni dərzi qadının 512 
saylı evinə soxuldu, dərhal qadını lüt so-
yundurdular və Edik onu bu vəziyyətdə, 
şaxtanın qılınc kimi kəsdyi küçəyə çıxart-
mağı təklif etdi. Sonra onun rəhbərliyi ilə 
Emma vəhşicəsinə öldürüldü. Ardınca 
Qriqoryan öz dəstəsi ilə 1-ci mikrorayon-
da M.Petrosyanın mənzilinə daxil oldu, 
müqavimət göstərmək istəyən mənzil 
sahibinə başından zərbə endirərək hal-
sız vəziyyətə saldı”. 

Şahidlər bildiriblər ki, əvvəllər üç 
dəfə məhkum olunmuş amansız Edu-
ard Qriqoryan öz ətrafına topladığı 
“dost”ları ilə asanlıqla ümumi dil taparaq, 
quldurluq və soyğunçuluq etmək üçün 
yaxşı fürsət yarandığını deyib və onları 
mitinqlərin keçirildiyi meydana aparıb. 
Orada yenə də özünü Qafandan qaçıb 
gəlmiş azərbaycanlı kimi təqdim edərək, 
ermənilərin orada dinc azərbaycanlı 
əhalini qırdıqlarını, özlərinin isə bir maşın 
meyit gətirdiklərini söyləyib. “Qana – 
qan!” kimi təxribatçı şüarlarla hamını 
intiqama səsləyib. Hədəf isə "Qarabağ" 
komitəsinə və "Krunk" cəmiyyətinə ianə 
verməkdən imtina etmiş ermənilərin 
yaşadıqları mənzillər olub. 

Sumqayıt hadisələrindən 34 il keçir. 
Ermənilər hələ də özlərinin törətdikləri 
həmin təxribatdan bəhrələnmək 
istəyirlər. Amma hədər yerə, çünki kimin 
kim olduğu bu gün artıq bütün dünyaya 
məlumdur. Azərbaycanın informasiya 
blokadasına salındığı və haqqımız-
da hər cür böhtanın, hərzə-hədyanın 
yayıldığı dönəmlər çoxdan arxada qalıb. 
Ermənilərin həqiqətləri təhrif etmək im-
kanları sıfır həddindədir. 

Əli NƏCƏFXANLI,  
“Xalq qəzeti”

2 mart 2022-ci il, çərşənbə 7

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti
öz gəmiləri üçün radionaviqasiya 

avadanlıqlarının satın alınması məqsədilə

 AÇIQ MÜSABİQƏ ELAN EDİR 
Müsabiqədə iştirak etmək istəyən şəxslər www.asco.az 

səhifəsinə daxil olmaqla elanlar bölməsindən əlavə sənədləri və 
ətraflı məlumat əldə edə bilərlər. Müraciət üçün son müddət  
7 mart 2022-ci il saat 17.00-dəkdir.

Əlaqə telefonu- (012) 404-37-00, daxili-1016.
Ünvan- AZ1003, Bakı şәhәri Neftçilәr prospekti 2.

“Azərbaycan Xəzər Dəniz Gəmiçiliyi” 
Qapalı Səhmdar Cəmiyyəti

tabeliyindəki idarələrə tələb olunan tikişsiz 
polad boruların satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən 

şəxslər www.asco.az səhifəsinə daxil 
olmaqla elanlar bölməsindən əlavə 
sənədləri və ətraflı məlumat əldə edə 
bilərlər. Müraciət üçün son müddət 11 
mart 2022-ci il saat 17.00-dəkdir.

Sənədlər Azərbaycan dilində,2 
nüsxədə (əsli və surəti) tərtib 
olunmalıdır (xarici dildəki tender 

təklifləri Azərbaycan dilinə tərcümə 
edilməlidir).

Göstərilən vaxtdan gec təqdim 
olunan zərflər açılmadan geri qayta-
rılacaqdır.

Əlaqə telefonu- (012) 404-37-00, 
daxili- 1263.

Ünvan- Bakı şəhəri, Neftçilər 
prospekti 2.

Azərbaycan Qida Təhlükəsizliyi İnstitutu publik hüquqi şəxs 
pestisid standartlarının satın alınması üçün

AÇIQ  TENDER  ELAN  EDİR
Tender iştirakçılarına təklif edilir 

ki, dövlət satınalmalarının https://
www.etender.gov.az/ vahid internet 
portalına (portal) elektron imzaları 
vasitəsilə daxil olsunlar və pesti-
sid standartlarının satın alınması 
üçün açıq tender haqqında ətraflı 
məlumatı əldə etsinlər. Müqaviləni 
yerinə yetirmək üçün tender iştirakçı-
ları lazımi maliyyə və texniki imkanla-
ra malik olmalıdırlar. 

Tenderdə iştirak etmək istəyən 
təşkilatlar müəyyən məbləğdə 
iştirak haqqını göstərilən hesaba 
köçürdükdən sonra müsabiqə üçün 
təkliflərini portal vasitəsi ilə təqdim 
edə bilərlər.

İştirak haqqı 100 (bir yüz) manat-
dır. 

İştirak haqqı heç bir halda geri 
qaytarılmır.

Təşkilat - Azərbaycan Qida 
Təhlükəsizliyi İnstitutu publik hüquqi 
şəxs 

VÖEN - 1005379691
“Kapital Bank” ASC-nin Mərkəz 

filialı
VÖEN - 9900003611
H/h - AZ71AI-

IB38090019440419396102
M/h - AZ-

37NABZ01350100000000001944

Kod - 200026
SWIFTBIK. AIIBAZ2X
İddiaçılar tenderdə iştirak üçün 

aşağıdakı sənədləri (rəsmi blank-
larda və möhürlə təsdiq olunmuş 
qaydada) təqdim etməlidirlər:

- tenderdə iştirak haqqının 
ödənilməsi barədə bank sənədi;

- tender təklifi (təkliflərin açıldığı 
tarixdən sonra ən azı 30 bank günü 
qüvvədə olmalıdır);

- tender təklifinin ümumi 
qiymətinin 1 faizi məbləğində bank 
təminatı (tender təklifinin qüvvədə 
olma müddətindən 30 bank günü çox 
qüvvədə olmalıdır);

- Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin, habelə son bir il ərzində 
(fəaliyyətini dayandırdığı müddət 
nəzərə alınmadan) vergi ödəyicisinin 
Azərbaycan Respublikasının Ver-
gi Məcəlləsi ilə müəyyən edilmiş 
vəzifələrinin yerinə yetirilməməsi hal-
larının mövcud olmaması haqqında 
müvafiq vergi orqanından arayış; 

- iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

- iddiaçının son bir ildəki maliyyə 
vəziyyəti haqqında bank arayışı;

- iddiaçının mikro, kiçik və ya orta 
sahibkarlıq subyekti olması barədə 
müvafiq sənəd;

- iddiaçının tam adı, hüquqi 
statusu, nizamnaməsi, qeydiyyatdan 
keçdiyi ölkə və rekvizitləri; 

- son 2 ildə analoji malların 
təchizatı sahəsində uğurla yerinə 
yetirilmiş və ya davam edən 
müqavilələrin sayı 2 və daha çox 
olmalıdır.

Sənədlər Azərbaycan dilində 
tərtib olunmalıdır (xarici dildəki 
tender sənədləri Azərbaycan dilinə 
tərcümə edilməlidir). Tender prose-
duru “Dövlət satınalmaları haqqında” 
Qanuna uyğun keçiriləcəkdir.

İddiaçılar tenderdə iştirak üçün 
ixtisas göstəricilərinə aid sənədləri 5 
aprel 2022-ci il saat 15.00-a və ten-
der təklifi ilə bank təminatını isə 13 
aprel 2022-ci il saat 15.00-a qədər 
portal vasitəsilə təqdim etməlidirlər. 

İddiaçıların təklifləri 14 aprel 
2022-ci il saat 15.00-da açılacaqdır. 
İddiaçılar açılışın nəticələri ilə portal 
vasitəsi ilə tanış ola bilərlər.

QEYD - tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır.

Tender komissiyası

“Azərbaycan Xəzər Dəniz Gəmiçiliyi”  
Qapalı Səhmdar Cəmiyyəti

tabeliyindəki idarələrə tələb olunan plastik qapı-pəncərə 
profillərinin və aksesuarlarının satın alınması məqsədilə 

MÜSABİQƏ ELAN EDİR
Müsabiqədə iştirak etmək istəyən şəxslər 

www.asco.az səhifəsinə daxil olmaqla 
elanlar bölməsindən əlavə sənədləri və 
ətraflı məlumat əldə edə bilərlər. Müraciət 
üçün son müddət 11 mart 2022-ci il saat 
17.00-dəkdir.

Sənədlər Azərbaycan dilində, 2 nüsxədə 

(əsli və surəti) tərtib olunmalıdır (xarici 
dildəki tender təklifləri Azərbaycan dilinə 
tərcümə edilməlidir).

Göstərilən vaxtdan gec təqdim olunan 
zərflər açılmadan geri qaytarılacaqdır.

 Əlaqə telefonu- (012) 404-37-00, daxili- 
1263.

Ünvan- Bakı şəhəri, Neftçilər prospekti 2.

Ermənilərin Sumqayıt 
təxribatı həqiqət aynasında

1988-ci ilin fevralında ermənilər öz əlləri ilə Sumqayıtda 
törətdikləri iğtişaşları hələ də gündəmdə saxlamağa çalışırlar. 
Onlar haray-həşir salıb, həmsoylarının milli mənsubiyyətə görə 
öldürüldüyünü haqsız olaraq iddia edirlər. O zaman “məzlum” xalqın 
xüsusi xidmət orqanları, Moskva rəsmiləri və ermənilərə işləyən 
sovet KİV-i vasitəsilə hadisələrin əsl mahiyyətini ustalıqla təhrif edə, 
yanlış məlumatları yaya və bununla da dünya ictimaiyyətini çaşdıra 
bilmişdilər. Lakin çox keçmədən təkzibolunmaz faktlarla sübut edildi 
ki, Sumqayıt olayları Qorbaçov, Aqanbekyan, Yazov və digərlərinin 
timsalında sovet imperiyası rəhbərliyinin Qarabağı Azərbaycandan 
qoparıb Ermənistanın tərkibinə qatmaq üçün düşünülmüş məkrli 
planlarının tərkib hissəsi olmuşdur. 

Son sutkada Azərbaycanda 
COVID-19 infeksiyasına  

832 yoluxma faktı qeydə alınıb
Azərbaycanda yeni növ koronavirus 

(COVID-19) infeksiyasına son sutkada 832 
yoluxma faktı qeydə alınıb, 2329 nəfər müalicə 
olunaraq sağalıb.

Nazirlər Kabine-
ti yanında operativ 
qərargahdan verilən 
məlumata görə, analiz 
nümunələri müsbət 
çıxan 21 nəfər vəfat 
edib.

İndiyədək ölkədə 
ümumilikdə 786 min 
502 nəfərin korona-
virus infeksiyasına 
yoluxması faktı müəyyən edilib, onlardan 767 min 702 
nəfər müalicə olunaraq sağalıb, 9438 nəfər vəfat edib. Aktiv 
xəstə sayı 9 min 362 nəfərdir.

Son sutkada yeni yoluxma hallarının 
müəyyənləşdirilməsi ilə əlaqədar 8865, bu günə qədər isə 
ümumilikdə 6 milyon 563 min 829 test icra olunub.

“Xalq qəzeti”

